«Оңтүстік» арнайы экономикалық аймағы мен туризм саласының дамуы

Ағымдағы жылдың 16-шы шілдесінде Мәжіліс депутаты Наталья Жұмаділдаева кезекті жұмыс сапарында Шымкент қаласында орналасқан «Оңтүстік» арнайы экономикалық аймағында іске қосылған «AZALA Cotton», «Алем БТ», «АГФ Групп», «Бал Текстиль» «Шымкент Кашемир» өндірістік жобалардың жұмыстарымен танысып шықты. Қазіргі таңда, «Оңтүстік» АЭА-да  жалпы құны 27,8 млрд теңгені құрайтын 10 жоба жүзеге асырылып, 1056 жұмыс орны ашылды. 

Атап айтқанда, «Бизнестің жол картасы - 2020» бағдарламасы аясында 2017 жылы іске қосылған «AZALA Cotton» ЖШС мақта-мата жібін өндірумен айналысады. Жалпы құны 7.07 млрд. теңгені құрайтын жобаның қуаттылығы жылына 4600 тонна. Заманауи жоғарғы технологиялық жабдықтармен  қамтылған кәсіпорында 220 адам жұмыспен қамтылған.  Өндірілген өнім 100 пайыз сыртқы нарыққа шығарылуда. 
2015 жылдан бастап іске қосылған «Алем БТ» ЖШС-і табиғи шикізаттан балаларға, ерлерге және әйелдерге арналған шұлықтар өндірумен айналысады.  Бастапқы кезеңнен кореялық тәжірибеге негізделіп, кореялық техникамен  жабдықталған өндіріс орнында 177 адам жұмыспен қамтылған. 1,8 млрд. теңгені құрайтын жоба жылына 16 млн. жұп шұлық тоқып, дайын өнімді 100 % ішкі нарыққа шығаруда.  
 «Бизнестің жол картасы - 2020» бағдарламасы аясында 2012 жылы іске қосылған  «АГФ Групп»  ЖШС-і  үйге арналған текстиль өнімдерін шығарады. Жылына 150 мың төсек-орын жаймасын тігетін жобаның құны  251 млн. теңгені құрайды. Кәсіпорында 157 адам жұмыс жасайды. Бәсекеге қабілетті өндіріс [image: image3.jpg]


орнының артықшылығы  қысқа мерзімде, ең төмен бағада, IKEA стандартына сәйкес жоғары сапалы өнім өндіру. ҚР бойынша ең ауқымды кәсіпорынның дайын өнімдерінің 90%-ы шет елде, 10%-ы ішкі нарықта саудаланады. 
Жоғары сапалы кілем өнімдерін өндіретін «Бал Текстиль» ЖШС-і  «Бизнестің жол картасы - 2020» бағдарламасы аясында екі жобаны қолға алып жұмыс жасауда. Алғашқысы 2013 жылы жалпы қуаттылығы бойынша жылына 5 млн. шаршы метр кілем өнімін шығарады.  Жобаның жалпы құны 8.450 млрд. теңге. Кәсіпорында 195 адам жұмыс істейді.  Ал, екіншісі 2015 жылы іске қосылған синтетикалық жіп өндіру өнеркәсібі. Өндірісте 95 адам жұмыспен қамтылып, жылына 4000 тонна жіп өндіреді. Жобаның жалпы құны 1 700 млн. теңге.  IKEA стандартына сәйкес шығарылып жатқан жоғары сапалы кілем өнімдерінің 40% ішкі нарықта, ал 60% Қырғызстан, Ресей, Өзбекстан, Германия, Тәжікстан, Франция елдерінде сатылуда. 

Жүннен текстиль өнімдерін шығаратын «Шымкент Кашемир» ЖШС-іне мемлекет тарапынан салықтық, кедендік және муниципалдық жеңілдіктер, инфрақұрылымды қолдау көрсетілуде. 2012 жылы іске қосылған кәсіпорында 93 адам жұмыспен қамтылып, жылына 8000 тонна өнім өндірілуде. Жобаның жалпы құны 610 млн. теңгені құрайды. Аталмыш зауыт, Ресей мен Қазақстанда теңдесі жоқ өндіріс барысында,  тек отандық шикізат қолдану арқылы, қазақстандық жүн өңдеу өнеркәсібін дамытуға септігін тигізуде.  Дайын өнімнің тең жартысы ішкі нарықты құраса, қалған жартысы экспортқа шығарылуда. 

Іс-сапар соңында Мәжіліс депутаты «Оңтүстік» АЭА АҚ БК басқарма төрағасының орынбасары Әділет Ғайнуллаұлымен кездесіп басқарма жұмысымен танысты. Өз кезегінде Ә.Ғайнуллаұлы  текстиль өндірісін дамыту мен оның бәсекеге қабілеттігін арттыру, отандық мақтаны тұтыну көлемін арттыру мен жоғары құнды дайын текстиль өнімдерін шығару мақсатында құрылған   арнайы экономикалық аймағы  200 гектарды алып жатқандығын және оны дамыту мақсатында республикалық бюджет есебінен 8,2 млрд теңгеге инфрақұрылым жүргізілгендігін айтып өтті. Сонымен қатар, бүгінгі таңда  сапалы шикізат өнімдерінің жетіспеушілік проб​лемасын шешу қажеттілігін [image: image4.jpg]


шешу мәселесі. Осы саланы дамытуға  ат салыссақ, отандық өнімнің бағасы неғұрлым төмендеп, шетелдік өніммен бәсекелес бола алатындығы жөнінде сөз қозғалды. 
Түс ауа Наталья Васильевна Төлеби ауданында орналасқан Сайрам-Өгем мемлекеттік ұлттық паркіне келді. Мұнда өсімдіктердің 1635, ал құстардың 300-ден астам түрі кездеседі. Олардың ішінде 62 түрі Қазақстанның Қызыл кітабіне енгізілген. Парктегі аршалардың кейбірлері 700 жылдан бері өсіп тұрғандығы анықталған. 2015 жылғы 31 шілде және 2 тамыз күндері аралығында облыстық Қазақстан халқы Ассамблеясы хатшылығының бастамасымен «Бұл – біздің таулар!» фестивалі ұйымдастырылып, Өгем жотасының шығысындағы 3535 метр биіктіктегі шыңдардың біріне «Қазақстан халқы Ассамблеясының 20 жылдығы шыңы» атауы берілген болатын.

Әрі қарай, депутат «Eco Village Kaskasu» демалыс аймағының жұмысымен танысты. Мұнда Қазақстанның түрлі өңірлерінен демалушылар келіп тынығып қайтады. Демалыс аймағында екі бассейн, балалар алаңшасы, кіші зообақ, түрлі тағамдарды дайындайтын аспаздар демалысыңызды ұмытылмастай әсерде өткізеді. Демалыс аймағында жұмыс істейтін азаматтардың барлығы жергілікті тұрғындар. Мұнда алдағы уақытта шаңғы трамплиндерін, теннис алаңшаларын салу жоспарлануда. Сол себепті туризм саласын дамыту үшін,  субсидия бөлу, жарнамалау және оны қол жетімді ету үшін алдағы уақытта жұмыстар жүргізілсе, дейді сала мамандары. Бүгінгі күннің соңғы кездесуі Төле би бабамыз туралы көп сериялы тарихи фильмінің түсіру алаңының жұмысымен танысумен аяқталды.

